
浦東女

作者：王逢　元朝

本作品收錄於《列朝詩集/甲前04》

浦東巨室多豪奢，浦東編戶長咨嗟。

丁男殉俗各出贅，紅女不暇親桑麻。

鵓鳩呼雨楝花紫，大麥飲香勝小米。

一方青布齊裹頭，赤腳踏車爭卷水。

水低岸高力易歇，及水上田愁漏缺。

谷種看如瓜子金，野鴉不銜田鼠竊。

黃草衣薄風披披，日色照面蒼煙姿。

南鄰北伴更貧苦，糠紇糜粉隨朝齏。

阿㜷送茶相向語，巨室新為州府主。

妻拜夫人婢亦榮，繡幰朱輪照鄉土。

羊牛下來雞欲棲，汪汪淚眼數行啼。

浦東女

女自身長苦非一，歸路白楊斑竹西。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

